
Сўнгги йилларда соҳани барқарорлигини таъминлаш бўйича қабул 

қилинган кўплаб чора-тадбирлар, таркибий ислоҳотлар ўзининг ижобий 

натижаларини бермоқда. Ўтган йил давомида, жиддий муаммоларга 

қарамай, бизнинг озиқ-овқат ва қишлоқ хўжалиги тизимларимиз 

мустаҳкам ва барқарор  

бўлиб қолмоқда. Бу эса шаклланган сектор тажрибаси ҳамда 

таъминот занжири тузилмаларининг ишончлилигидан далолат беради. 

Пировардида, истеъмолчиларимиз учун кенг турдаги юқори сифатли, 

арзон қишлоқ хўжалиги ва озиқ-овқат маҳсулотларидан мунтазам 

фойдаланиш имконияти яратилмоқда. 

Вазирлик қишлоқ хўжалиги ва озиқ-овқат хавфсизлиги соҳасида ягона 

давлат сиѐсатини амалга оширувчи давлат бошқаруви органи 

ҳисобланиши Ўзбекистон Республикаси Вазирлар Маҳкамасининг 2019-

йил 9-июлдаги 571-сон қарорининг 1-ИЛОВАси билан белгилаб қўйилган. 

Ушбу ваколати доирасида вазирлик томонидан 2019-2023-йилларда 

қишлоқ хўжалиги соҳасига доир 331 та норматив-ҳуқуқий ҳужжатлар 

қабул қилинган.  

Хусусан, 2023-йилда аграр ислоҳотларни такомиллаштириш бўйича 

14 та қонун лойиҳаси, 17 та Президент Фармони лойиҳаси, 22 та 

Президент Қарори лойиҳаси, 91 та Ҳукумат Қарори лойиҳалари ишлаб 

чиқилиб, улардан 55 таси, жумладан 4 та Қонун, 8 та Президент 

Фармони, 16 та Президент Қарори, 26 та  

Ҳукумат қарори норматив ҳужжатлар қабул қилинди 

Қишлоқ хўжалигида амалга оширилаѐтган ислоҳотларнинг бош 

мақсади – ―иқтисодий фойда кўриш билан бирга, озиқ-овқат 

хавфсизлигини таъминлаш, халқ фаровонлигини оширишдан 

иборатдир‖29 ѐки бу энг аввало қишлоқ хўжалигида меҳнат қилаѐтган 

                                                           
29

 Ўзбекистон Республикаси Президенти Шавкат Мирзиёевнинг Олий Мажлисга Мурожаатномаси. 
http://uza.uz/oz/politics/zbekiston-respublikasi-prezidenti-shavkat-mirziyeevning-oliasy-28-12-2018. 

ишчи-ходимларнинг ер участкаси, етиштирилаѐтган ҳосил, даромад ва 

мавжуд мулкка эгалик ҳуқуқларини қонуний жиҳатдан ҳимоя қилиш ва 

мустаҳкамлаш; қишлоқ хўжалигида турли мулкчилик ва хўжалик юритиш 

шаклларидаги субъектларнинг иқтисодий мустақиллигини таъминлаш 

ҳамда самарали барқарор фаолият кўрсатишларига эришиш; ички ва 

ташқи бозорга сифатли ҳамда рақобатбардош маҳсулот ишлаб 

чиқаришни йўлга қўйиш; қишлоқ ҳудудларида инфратузилма 

субъектларини ривожлантириш орқали доимий янги ишчи ўринларини 

ташкил қилиш ҳисобланади.  

Шунингдек, мамлакат раҳбари ―фақат бугунни эмас, балки эртанги 

кунни ҳам ўйлаб, узоқни кўзлаб ислоҳотларни янги босқичга кўтариш...... 

Шу мақсадда қишлоқ хўжалигини ривожлантиришнинг 2020—2030 

йилларга мўлжалланган стратегияси ишлаб чиқилганлиги, «бир маҳалла 

— бир маҳсулот» тамойили асосида жойларда логистика хизмати ва 

кооперация тизимини кенг жорий қилиш лозимлиги‖30ни қайд этди. 

Миллий дастур ва 2020—2030 йилларга мўлжалланган стратегия 

мамлакатимиз қишлоқ хўжалигини ривожлантиришга йўналтирилган 

муҳим ва ўта долзарб хужжатлар ҳисобланади. Қишлоқ хўжалиги 

мамлакат иқтисодиѐтида муҳим ўринни эгаллайди. Ўзбекистон 

Республикаси Президенти ва хукумати раҳбарлигида иқтисодиѐтни 

модернизациялаш ва эркинлаштириш борасида йирик, кенг кўламли 

ислоҳотларни амалга оширилиб, бунда энг аввало: 

- қишлоқ хўжалигида ер ресурсларидан, жумладан суғориладиган, 

лалми, яйлов ва ўрмон ерларидан фойдаланиш самарадорлигини 

ошириш; 

- моддий ва табиий ресурслардан фойдаланишда 

ресурстежамкор ҳамда инновацион технологияларни қўллашни 

иқтисодий рағбатлантириш, ресурс сарфи ҳисобига маҳсулот ишлаб 

чиқариш миқдорини ошириш;  

- қишлоқ хўжалигида инвестицион муҳитни яратиш, шаффоф 

инвестицион шароитларни шакллантириш,  замонавий инновацион 

технологияларни жалб қилиш асосида экспорт салоҳиятини ошириш;  

- ―ишлаб чиқариш-фан-инновацион технологиялар‖ тизимида 

ҳамкорликни шакллантириш, амалиѐтга илм-фан ютуқлари ва илғор 

тажрибаларни самарали жорий этишнинг жозибадор муҳитини яратиш;  

                                                           
30

 Шавкат Мирзиёев қишлоқ хўжалигини ривожлантиришнинг устувор йўналишларига бағишланган йиғилиш 
ўтказди. https://daryo.uz/k/2019/09/06/shavkat-mirziyoyev-qishloq-xojaligini-rivojlantirishning-ustuvor-yonalishlariga-
bagishlangan-yigilish-otkazdi/ 

- замонавий логистика тизимини бунѐд қилиш, инфратузилма 

субъектлари фаолиятини модернизациялаш орқали хизмат кўрсатиш, 

иш бажариш ва таъминот корхоналари фаолиятини ривожлантириш;  

- аҳолининг меҳнатга қобилиятли, айниқса ѐшларни доимий иш 

билан таъминлаш ва бошқа шу каби тадбирларни амалга ошириш 

борасида Ўзбекистон Республикаси Президентининг фармонлари ва 

қарорлари, Республика ҳукуматининг қарорлари ҳамда 

фармойишлари қабул қилиниб, уларда мақсадли ―Йўл хариталари‖, 

тадбирлар, дастурлар ва концепциялар тасдиқланиб, ишлаб чиқаришга 

жорий қилинмоқда.  

МҲТИ мутахассислари  2017-2023 йилларда Ўзбекистон 

Республикасида қишлоқ хўжалигини янада ривожлантиришга қаратилган 

чора-тадбирларни таҳлил қилди. 

2020-2030 йилларга мўлжалланган Ўзбекистон Республикаси қишлоқ 

хўжалигини ривожлантириш стратегиясининг тасдиқланиши, кластер 

тизимининг жорий этилиши, савдонинг эркинлаштирилиши ва 

экспортнинг рағбатлантирилиши, қишлоқ хўжалиги учун мўлжалланган 

ерларнинг ижарага (иккиламчи ижарага) берилиши, сув тежовчи 

технологиялар қўлланилганда субсидияларнинг тақдим этилиши, АКИС 

агрохизматлар марказининг очилиши ва бошқалар шулар 

жумласидандир.  

1-расм. Қишлоқ хўжалиги соҳасини қўллаб-қувватлаш31 

Яратилган имкониятлар мамлакатда қишлоқ хўжалигини 

ривожлантиришга ижобий таъсир кўрсатди. Шундай қилиб, пахта 

                                                           
31 Oʻzbekiston Respublikasi qishloq xoʻjaligini rivojlantirishning 2020 — 2030-yillarga moʻljallangan yillik hisobot 

ҳосилдорлиги 2017-йилдаги 23,8 центнердан (гектарига), 2023-йилда 36,0 

центнерга, ѐки 1,5 бараварга, буғдой ҳосилдорлиги 42,2 центнердан 47,8 

центнерга ѐки 13,3 фоизга ошди. 

Қишлоқ хўжалиги ялпи маҳсулотида қишлоқ хўжалиги фаолиятини 

амалга оширувчи ташкилотларнинг улуши босқичма-босқич ошиб 

бормоқда. Агар 2017-йилда уларнинг улуши атиги 2,3 фоизни ташкил 

этган бўлса, 2023-йил охирига келиб бу кўрсаткич 7,1 фоизга етди. 

 Савдони эркинлаштириш ва экспортни рағбатлантириш билан 

боғлиқ қонунчиликдаги ўзгартиришлар 2017-2023 йилларда мева-

сабзавотлар экспортини 1,8 баробарга, яъни 645,6 миллион АҚШ 

долларидан 1 180,8 миллион АҚШ долларигача ошириш имконини 

берди. 

―Ўзбекистон – 2030‖ стратегияси доирасида пахта ҳосилдорлигини 

гектарига 45-50 центнерга, ғалла ҳосилдорлигини 80-85 центнерга 

етказиш вазифаси қўйилган. 

 Стратегияда фермер ва деҳқон хўжаликларини янада қўллаб-

қувватлашга ҳам катта аҳамият берилган. Хусусан, деҳқон ва 

фермерларга суғурта мукофотининг 50 фоизини субсидиялаш 

тизимини жорий этиш, барча субсидияларни ―бир қадам‖ тамойили 

асосида ―Агросубсидия‖ ягона платформаси орқали тақдим этиш 

режалаштирилган. 

Хулоса ўрнида шуни айтиш жоизки, Ўзбекистон Республикаси 

Президенти ва хукумати раҳбарлигида иқтисодиѐтни модернизациялаш 

ва эркинлаштириш борасида йирик, кенг кўламли ислоҳотларни амалга 

оширилиб, бунда энг аввало: 

- қишлоқ хўжалигида ер ресурсларидан, жумладан суғориладиган, 

лалми, яйлов ва ўрмон ерларидан фойдаланиш самарадорлигини 

ошириш; 

- моддий ва табиий ресурслардан фойдаланишда 

ресурстежамкор ҳамда инновацион технологияларни қўллашни 

иқтисодий рағбатлантириш, ресурс сарфи ҳисобига маҳсулот ишлаб 

чиқариш миқдорини ошириш;  

- қишлоқ хўжалигида инвестицион муҳитни яратиш, шаффоф 

инвестицион шароитларни шакллантириш,  замонавий инновацион 

технологияларни жалб қилиш асосида экспорт салоҳиятини ошириш;  

- ―ишлаб чиқариш-фан-инновацион технологиялар‖ тизимида 

ҳамкорликни шакллантириш, амалиѐтга илм-фан ютуқлари ва илғор 

тажрибаларни самарали жорий этишнинг жозибадор муҳитини яратиш;  

- замонавий логистика тизимини бунѐд қилиш, инфратузилма 

субъектлари фаолиятини модернизациялаш орқали хизмат кўрсатиш, 

иш бажариш ва таъминот корхоналари фаолиятини ривожлантириш;  

